
ХАЛЫҚ ЖӘНЕ НАРЫҚ

БАСПАСӨЗ – 2024

Құрметті оқырман!
2024 ЖЫЛДЫҢ 

БІРІНШІ 
ЖАРТЫЖЫЛДЫҒЫНА

«СЫР МЕДИА» 
ЖШС-на ҚАРАСТЫ 

ГАЗЕТТЕРГЕ ЖАЗЫЛУ 
ЖҮРГІЗІЛУДЕ.

 «Сыр бойы» газетіне
6 айға жазылу бағасы: 

жекелер үшін – 
4000 теңге,

мекемелер үшін – 
5000 теңге.

ҚИСЫНСЫЗ ЕСЕП-ҚИСАП 
ҺӘМ ЕСКЕРІЛМЕЙТІН 
САНАҚ ТҮРІ
Сонымен, биыл үшінші тоқсандағы 

ресми орташа жалақы мөлшері 355 мың 
теңгеден асып түсті. Өткен жылмен 
салыстырғанда 16,9 пайызға, инфляци-
ямен салыстырғанда 3,5 пайызға өсіпті. 
Бір сөзбен айтқанда, ақпаратта «жалақы 
қымбатшылықты еңсеруде» деген тұспал 
бар. Әр өңірдің көрсеткішін жіктеп жат-
паймыз, ең көп жалақы Атырауда (602,4 
мың теңге), ең азы Түркістан облысында 
(248,9 мың теңге) екен. Ал Қызылорда об-
лысында 303,7 мың теңге деп көрсетілген. 
Енді құзырлы органдар жалақыны қалай 
есептейтініне тоқталайық, мәселен, бірінші 
адам 100 мың теңге, екінші адам 1 милли-
он теңге айлық алса, ортақ табыс 550 мың 
теңге деп қорытындылай салады. Демек, 
санақ халықтың шынайы жағдайын ашып 
көрсетпейді. Экономист Марат Қайрленов те 
бұл сөзімізді нақтылай түсіп отыр. 

– Бізде орташа жалақыны есептеу жүйесі 
жөнсіз. Жағдайды шынайы бағаламайды. 
Егер медиандық, модульдік түрде есепте-
се құптар едік. Орташа жалақының дұрыс 
есептелмегеніне бір дәлел – азық-түлік 
шығындары. Бұрын қазақстандықтар 
жалақысының 33 пайызын азық-түлікке 
жұмсайтын. Қазіргі Румыния, Босния 
елдерімен шамалас еді. 2021 жылы бұл 
көрсеткіш 53 пайызға жетті. Африка 
елдерінде азық-түлікке жалақының 52-56 
пайызы жұмсалады. Демек, біз әлемдегі ең 
кедей елдердің санатына қосылдық. Еуропа 
елдерінде азық-түлік шығыны 18 пайыздың 
төңірегінде ғана. Елімізбен салыстырғанда 
3 есе айырмашылық бар. Былтыр Үкімет 
Мемлекет басшысына есеп беріп, «2 мил-
лионнан астам адамның жалақысы өскенін» 
айтты. Әрине, аз емес. Бірақ елімізде 
еңбекке қабілетті 9,3 млн адам бар. Сонда 
оның 23 пайызының ғана жалақысы өскен. 
Мүмкін бизнесте қызметкерлерінің айлығын 

өсіргендер бар болар. Дөңгелетіп 25 пай-
ыз деп алайық. Ал 75 пайызының жағдайы 
не болып жатыр? Осы ситуацияға назар 
аудармадық. Азық-түлікті айтпағанда, аза-
маттар коммуналдық шығын, несие төлейді, 
балалардың керек-жарағы бар. Осыдан кейін 
адамдар қалай өмір сүріп жатқанын бағамдай 
беріңіз, – дейді сарапшы.

МЕДИАНДЫҚ ЖӘНЕ 
МОДУЛЬДІК – 
ШЫНДЫҚҚА ЖОЛ
Қазақстандықтардың ай сайынғы орта-

ша табысы 355 мың теңге деп көрсетілді, 
дегенмен жұрттың бәрі осындай көлемде 
айлық алмайтыны белгілі. Ал медиандық 
тұрғыдан қарасақ, тұспалдауымыз бойын-
ша 225 мың теңгеден аспайды. Шындыққа 
жақыны – осы. Мысалы, былтыр еліміздегі 
әр азаматтың орташа табысы 315 мың теңге 
деп көрсетілгенде, медиандық жалақы 196 
мың теңге мөлшерінде ғана болды. Орташа 
жалақы мен медиандық жалақы мөлшерінің 
арасында 37 пайыз айырмашылық тіркелген. 
Бұл дегеніңіз, әлеуметтік теңсіздіктің 
көрінісі, алшақтық неғұрлым көп болса, 
жалақы теңсіздігі мен аз айлық алатын адам-
дар саны арта береді. Демек, былтыр ірі 
және орта кәсіпорындарда жұмыс істейтін 
халықтың 50 пайызы 196 мың теңгеден артық 
жалақы алмаған. Медиандық есептеу жүйесі 
қалай десеңіз, құдды барлық адамды бір 
дәлізге кіргізіп жібергендей, жұмыс істейтін 
азаматтардың барлық жалақысын қосады, 
сосын адамдардың санына бөледі. Дамыған 
Еуропа елдері медиандық көрсеткіштен 
гөрі модульдік көрсеткішті құп көреді, 
яғни, қоғамда қай мөлшердегі жалақы көп 
кездеседі, соны алады. Сондай-ақ кәрі 
құрлықта медиандық жалақы көрсеткішінің 
50 пайызы елдегі ең аз жалақы болуы керек 
десе, көрші Ресей медиандық жалақының 
40 пайызын ең төменгі күнкөріс деңгейі 
ретінде қарайды. Егер бұл көзқарасқа салсақ, 
Қазақстанда ең аз жалақы 100 мың теңгеден 

кем болмай, ең төменгі күнкөріс деңгейі 85 
мыңнан асуы қажет еді. Міне, жоғары деп 
бағаланған ресми орташа жалақы мөлшері 
аталған мәселелерге келгенде, жай сандар 
күйінде қалып отыр.

Негізі елімізде статистикаға қатысты 
кемшілік жетерлік. Мысалы, ауыл халқының 
орташа жалақысы жайлы деректер жоқ. Бір-
екі мәрте мінберлерден айтылды, әйтсе де 
жауаптылар осынау статистикалық деректі 
түзуді қажет деп таппайтындай. Өйткені 
шынайы жағдайды көрсету атқамінерлерге 
қажет емес дүние. Ауыл халқының орта-
ша жалақысын шығарса, ел біраз дүрлігер 
еді. Шенділерге аула сыпырушының қанша 
теңге айлық алатынын көрсету де қажет 
емес. Демек, статистикаға саясаттың ықпал 
ететінін әр кез білген жөн.

Біреу білсе, біреу білмес, жалақы туралы 
деректерге әсер ететін түрлі факторлар бар. 

Елде барлық жүкті әйелге бірдей төленетін 
жәрдемақыдан бөлек, әлеуметтік сақтандыру 
қорынан қосымша жәрдемақы алуға 
мүмкіндік берілген. «Декретке миллион-
мен шығу» деген ауызекі ұран да жайлап 
кеткені мәлім. Бірақ ол миллионды алудың 
өз шарттары бар. Ол адамның айлық табысы 
290 мың теңгеден кем болмауы тиіс. Деген-
мен екі адамның бірінде ондай жалақы жоғы 
белгілі ғой. Сонан соң әйелдер жеке кәсіпкер 
ретінде тіркеліп, патентке 1 пайыз (табыс 
салығы) – 2 970 теңге, зейнетақы қорына 10 
пайыз – 29 700 теңге, әлеуметтік төлемге 3,5 
пайыз – 10 395 теңге төлейді. Осылай 12 ай 
бойы төлем жасап, бала күтіміне байланысты 
демалысқа миллионер болып шығуға әрекет 
жасайды. Енді қараңыз, осындай қадамға 
барғандардың бәрінің жалақысы ресми 
түрде 290 мыңнан артыққа саналып кетеді. 
Бұл фактордың да елдегі орташа жалақы 
мөлшерінің жоғары болып көрінуіне аз да 
болса ықпал етіп жатқанын жоққа шығара 
алмаймыз.

Түйіндер болсақ, елімізде орташа 
жалақы 355 мың теңге дегенге көпшіліктің 
күле қарауы тегін емес. Біздің ойымызша, 
медиандық көрсеткіш (шамамен 200-230 мың 
теңге шегінде) шындыққа жақын. Статис-
тика құраушылардың аяқасты бұлай «айды 
аспанға шығарғанында» бір мән жатқандай. 
Қымбатшылық халықтың алқымынан алып 
тұрғанда «соған сай жалақы да өсіп жатыр» 
деген ойды тудыруға ұмтылса керек. Себебі 
инфляцияға бір ғана қару – отандық өндіріс 
ішкі қажеттілікті толық өтеуі тиіс, ал ол бол-
маса, қымбатшылықпен қатар жалақыны 
да өсіріп отырады. Бірақ іс жүзінде өсіруді 
меңзеп тұрмыз...

ОТАН және ДІН
Әрбір адамның жүрегіне ең жақын бір адамы мен ыстық бір дүниесі 
болады. Бұл – өзін дүниеге әкелген анасы және кіндік қаны тамған 
туған жері. Байқадық па, осы жерде әке деген сөз жоқ. Ал негізінде 

мына әлемді анамыз көрсетсе, Отанды әкеміз береді, яғни асқар 
таудай әкеміз кішкене қазықты қай жерге қағады, сол жер бізге күш 

беретін туған жеріміз, тербелген бесігіміз болады. Ертеден келе жатқан 
нақылдардың ішінде «Отан отбасынан басталады» деген сөз бар. 

Осыны кім қалай түсініп жүр, осыған келейік.

Отан деген не? Мен осы сұрақты 
көптеген жандарға қойдым. «Отан 
– менің ата-анам» немесе «Отан 
– менің бауырларым», «Отан – 
біздің туған жеріміз», «Отан – ол 
мемлекетіміз» деген жауаптар 
алдым. Алайда бәрібір көңіліме 
қонбады, неге? Өйткені, Отанның 

негізін құраушы адам өзін айтпай тұр. 
Егер де осы сұрақты маған қояр бол-
са, «Отан деген – мен және менің от-
басым!» дер едім. «Әлемді өзгерткің 
келсе, өзіңнен баста» демейді ме? Сол 
сияқты, Отан адамның өзінен бастала-
ды, яғни жоғарыда айтқанымдай, әкенің 
қаққан қазығына айналған адамның өзі 

Отан, оның әкесі мен анасы, бауырла-
рын, жары мен бала-шағасын қосқанда 
үлкен Отанның кішкене бір бөлшегін 
құрайды. Сондықтан, Отан өзімізден, өз 
отбасымыздан, өз үйімізден, өз ауылы-
мыздан, өз қаламыздан, өз өңірімізден, 
өз аймағымыздан басталады.

Отансыз адам бола ма немесе дінсіз 
адам бола ма? Дінсіз адам болады 
дейміз-ау, бірақ Отансыз адам болмай-
ды дейміз, дегіміз келеді де. Өкінішке 
орай, фактінің аты факті, өзімізден 
дәлелдер келтірер болсам, мысалы, 
өзін, өзінің өмірін, Құдай қосқан жа-
рын, туған бала-шағасын құмар ойынға 
тігіп жіберген, әке-шешесін қарттар 
үйіне сүйреп апарып тастаған, Отанына 
опасыздық жасаған, елін тонап қашқан, 

өзге елде отырып, өз еліне сайраған, дінді 
жамылған экстремист пен террористі, 
тіпті «Елімізде әділдік жоқ, жұмыс жоқ, 
коррупциядан шаршадым» деген сыл-
таумен өзге елді пана тұтатын адамдар-
ды Отанын немесе дінін сүйеді деп айту 
қиындау. Себебі, «Отан сүю –иманнан» 
деген асыл сөз бар. Мен неге Отан мен 
дінді қатар айтып отырмын. Өйткені, От-
ансыз дінді, дінсіз Отанды көру түгілі, 
елестету мүмкін емес. Күні бүгінге дейін 
«Адамды сүй, Алланың хикметін сез» 
деген Абай атамыздан асып түскен адам 
жоқ. Сол сияқты, Отанды сүю адамның 
иманында. Мынаны жақсылап ұғынып 
алайық. Егер адамда иман болмаса, От-
анда дін болмайды. «Отансыз адам – ор-
мансыз бұлбұл» сияқты болса, «Дінсіз ел 
– діңгегі бос ағаш» болмақ.

Кездесу барысында Мемле-
кет басшысы Ақтау және Құрық 
порттарын дамытуды Қазақстан 
стратегиялық мақсат етіп 
отырғанын атап өтті.

Қасым-Жомарт Тоқаев пен 
Мұхаммед Жуму әл-Шамиси 
AD Ports Group компаниясының 
көлік-логистика саласындағы бай 
тәжірибесін ескере отырып, осы 
саладағы өзара тиімді қарым-
қатынастың перспективаларын 
талқылады.

Мемлекет басшысы Қазақстан 
мұнайын Орта дәліз арқылы 
Әзербайжанға тасымалдау жө нін-
дегі «ҚазМұнайГаз» компаниясы 
мен AD Ports Group арасындағы 
ынтымақтастықты оң бағалады.

Президент Еуразияны Шы-
ғанақпен, Африкамен және 
Үндістанмен байланыстыратын 
«Солтүстік – Оңтүстік» бағ-
да рының әлеуетін пайдалану 
жоспары туралы айтты. Оның 
пікірінше, 2027 жылға қарай 
аталған бағыттың жүк өткізу 
қабілеті кемінде 70 пайызға ар-
тып, 9 миллион тоннадан 15 мил-
лион тоннаға дейін ұлғаюға тиіс.

Осыған байланысты Қасым-
Жомарт Тоқаев «Қазақстан темір 
жолы» мен AD Ports Group ара-
сында бірлескен кәсіпорын құру 
жөніндегі уағдаластықты ерек-
ше атап өтіп, бұл жобалардың 
табысты жүзеге асырылуына 
тілектестік білдірді.

Алдымен вице-министр сол 
жағалаудағы жаңа автовокзалға 
барды. Құрылысына 975 млн теңге 
бөлінген заманауи үлгідегі авто-
вокзалда жолаушыларға  қолайлы 
жағдай жасалып, қауіпсіздігі 
қамтамасыз етіледі. Ғимаратта 
тек жолаушылардың күту залы 

ғана емес, сонымен қатар ірі сау-
да және қоғамдық тамақтандыру 
орындары, автокөлік жөндеу цех-
тары жұмыс істейді. Пайдалануға 
берілгеннен кейін 124 рейс бой-
ынша 55 автобус маршруты ашы-
лады. 

ЫНТЫМАҚТАСТЫҚТЫ 
ОҢ БАҒАЛАДЫ

Мемлекет басшысы  Қасым-Жомарт Тоқаев  AD Ports 
Group компаниясының басқарушы директоры Мұхаммед 

Жуму әл-Шамисиді қабылдады.

ЖАҢА НЫСАНДАРДЫ 
АРАЛАП КӨРДІ

Сыр өңіріне жұмыс сапарымен келген ҚР Өнеркәсіп 
және құрылыс вице-министрі Тимур Қарағойшин  ведомство 

өкілдері, барлық облыс әкімдерінің құрылыс саласына 
жауапты орынбасарлары, басқарма басшыларымен бірге 

облыс орталығындағы құрылыс  алаңдарын аралады. 

Бұрын 
қазақстандықтар 

жалақысының 33 пай-
ызын азық-түлікке 

жұмсайтын. Қазіргі Румы-
ния, Босния елдерімен 

шамалас еді. 2021 
жылы бұл көрсеткіш 53 
пайызға жетті. Африка 
елдерінде азық-түлікке 

жалақының 52-56 пайы-
зы жұмсалады. Демек, 

біз әлемдегі ең кедей 
елдердің санатына 

қосылдық.

“

Sb
Мадияр ТӨЛЕУ,
«Сыр бойы» 

Елімізде әр тоқсан сайын халықтың орташа жалақы мөлшерін анықтап отыратын 
дәстүр бар. Осы аптада Finprom.kz Ұлттық статистика бюросының деректеріне сүйеніп, 

азаматтардың биылғы үшінші тоқсандағы орташа табыс деңгейін жария етті. Алайда 
бір дүниені баса айтқымыз келеді, қымбатшылық қарқын алған сайын ресми статисти-
ка шығарушылар елдегі жалақы мөлшерін де асырып көрсететін әдет тапты. Қоғамда 

ақпаратқа күмәнданған жандар көп, күмән негізсіз де емес. Біз сұрау салған қаржы 
саласының сарапшысы да аталған дерекке сенгісі келмейді. Шынында, орташа жалақы 

мөлшері қандай межеде, сандар қалай түзіледі?

СӘНДІ САНДАР 

Айдар САЙЛАУОВ,

БАЙҚОҢЫРДАҒЫ 
БЕРЕКЕЛІ 
БАСТАМАЛАР

Байқоңыр қаласында Мемлекет 
басшысының «Халық үніне құлақ асатын 

мемлекет» тұжырымдамасын жүзеге асыру 
аясында облыс әкімі Нұрлыбек Нәлібаевтың 

тапсырмасына сәйкес жүйелі түрде жеке 
қабылдаулар және құқық қорғау органдары 

басшыларының қоғамдық қабылдаулары өтуде. 
Бұл туралы облыс әкімінің орынбасары, ҚР 

Президентінің «Байқоңыр» кешеніндегі арнаулы 
өкілі Қайрат Нұртай өңірлік коммуникациялар 

қызметінің алаңында өткен баспасөз 
мәслихатында толыққанды айтып берді.

– Қазір Байқоңыр қаласында 57,4 мың адам 
тіркелген, оның ішінде 40,6 мыңы Қазақстан 
Республикасының, 15,5 мыңы Ресей Федерациясының 
және 1,4 мың басқа мемлекеттердің азаматы. Қалада 12 
мектеп бар. Оның ішінде 5 мектеп қазақстандық білім 
беру стандарты бойынша жұмыс істейді. Оқушылардың 
жалпы саны – 8933. 

Айта кету қажет, Байқоңыр қаласының ерек-
ше статусына байланысты туындайтын өзекті және 
проблемалық мәселелер «Байқоңыр» кешені жөніндегі 
Қазақстан-Ресей үкіметаралық комиссиясында 
қаралады.

Денсаулық сақтау саласы бойынша мемлекетаралық 
келісімге сәйкес, Байқоңыр қаласында қазақстандық 
және ресейлік медициналық ұйымдар қызмет көрсетеді. 
2016 жылдан бері қалада көпбейінді аурухана жұмыс 
істейді. Мекемеде 105 стационарлық орын бар, жал-
пы ауруханаға 43252 тұрғын тіркелген, – деді Қайрат 
Нұртай.

Сонымен қатар, «жұлдызды қалада» 351 көпқабатты 
үй бар. Тұрғын үй мәселелерін шешу үшін Қазақстан 
Республикасының қаражаты есебінен 2021 жылдан 
бері Байқоңыр қаласының 7 «А» шағын ауданында 
«Нұрлы жер» бағдарламасы аясында елу пәтерлі бес 
тұрғын үйдің құрылысы жүргізілуде. Оған қоса, сумен 
жабдықтау және су бұру жүйелерін қайта құру және 
жаңғырту мақсатында 2021 жылы 11,4 шақырым кәріз 
желілері қайта жаңғыртылған. Жұмыстар 2024 жылы 
жалғасады.

Бұдан бөлек, облыс әкімінің тапсырмасына 
сәйкес, қаладағы тұрғын үй қоры мен инфрақұрылым 
жүйелерін тексеру жоспарланған. Тиісті жұмыс тобы 
құрылып, Байқоңыр қаласы әкім шілігімен бірлескен 
жұмыстар жүргізілуде. 

Мемлекет басшысының елді мекендердің әлеуметтік 
инфрақұрылымын жақсарту тапсырмасына сәйкес, 
2022 жылы қалаға іргелес Төретам және Ақай елді 
мекендерін де газдандыру жұмыстары басталған еді. 
Қазір Ақай ауылына газ тарту жұмыстары толығымен 
аяқталып, «ҚазТрансГаз Аймақ» мекемесі тұрғын 
үйлерді табиғи газға қосуда. Төретам кентін қосу 
жұмыстарын жыл соңына дейін аяқтау жоспарланған. 

– Биыл облыс бойынша 193,4 
мың гектарға ауыл шаруашылығы 
дақылдары егілді. Негізгі дақыл 
күрiштің көлемі – 89 мың гектар. 
Егіс өткен жылмен салыстырғанда 
4,8 мың гектарға ұлғайды. 
Әртараптандыру бағытында 
дән жүгері, сүрлем жүгері, 
күнбағыс, соя, қант құмайы, қант 
қызылшасы секілді 3 мың гектар 
ауыл шаруашылығы дақылдары 
егілді. Су үнемдеу технология-
сына мән берілуде. Нәтижесінде 
872,5 гектарға тамшылатып, 

жаңбырлатып суару әдістері пай-
даланылды, – дейді облыстық 
ауыл шаруашылығы және жер 
қатынастары басқармасының бас-
шысы Талғат Дүйсебаев.  

Облыстан 22,1 млн долларды 
құрайтын 40,9 мың тонна ауыл 
шаруашылығы өнімдері әлемнің 21 
мемлекетіне экспортқа шығарылды. 
Олардың қатарында күріш, балық 
өнімдері, күріш қалдығы, қамыс, 
күнбағыс тұқымы, көкөніс, ірі қара, 
тұқымдар мен жемістер, қызанақ, 
қарбыз, қауын бар. Экспортқа 

шығарылған тауарлардың 84,8 
пайы зын күріш құрайды. Оған Ре-
сей, Беларусь, Қырғызстан, Әзер-
байжан, Өзбекстан, Тәжікстан, 
Украина, Түркіменстан, Грузия, 
Моңғолия және Ирак мемлекеттері 
сұраныс беріп отыр. Оған қоса 
балық өнімдері Ресей, Польша, 
Литва, Германия, Франция, Грузия, 
Әзер бай жан, Австрия, Нидерланды, 
Қытай, Дания және Румынияға жол 
тартты.

Облысқа «Ауыл аманаты» жо-
басын іске асыру бойынша биыл 
3 млрд теңге қаралған. Бұл бойын-
ша қаржыландыру бағыты анық-
талып, барлық ауылдық елді 
мекенде түсіндіру жұмыстары жүр-
гізілген. Нәтижесінде өңдеу, егін, 
кооперативтерді жабдықтау, мал 
өсіру және басқа да бизнес жобалар 
бойынша бес бағытта 600 жобаға 
кредит беру жоспарланып отыр. 

Айта кетерлігі, агроөнеркәсіптік 
кешен саласындағы 2023-2026 
жылдарға арналған инвестициялық 

жобалардың жол картасында 26 
жоба қамтылған. Сол арқылы 618 
жаңа жұмыс орнын ашу ойласты-
рылуда. Қазірге дейін 8 жоба іске 
асырылған. Олардың жалпы құны – 
6,2 млрд теңге.

Облыста жыл басынан 19 
әлеуметтік маңызы бар азық-
түлік тауарының 9 түрінің бағасы 
қымбаттаған. Олардың қатарында 
қырыққабат, күріш, сиыр еті, 
сары май, сүзбе, нан, ұн, рож-
ки, жұмыртқа бар. Ал қарақұмық 
жармасы, күнбағыс майы, пияз, 
қант, картоп, сәбіз, тауық етінің 
бағасы төмендеген. Биыл күзгі 
егіннен форвардтық сатып алуды 
қамтамасыз ету мақсатында 4952 
тонна көкөністі сатып алуға келісім-
шарт жасалған. Оның ішінде кар-
топ 2945, сәбіз 677, пияз 800, 
қырыққабат 530 тоннаны құрайды. 
Бүгінгі күнге тұрақтандыру 
қорына пияз, картоп жеткізілді. 
Қалған өнімдер қараша-желтоқсан 
аралығында толықтырылады.

СЫР ӨНІМДЕРІ 21 ЕЛГЕ ЭКСПОРТТАЛАДЫ

Аймақ басшысы қызылор-
далықтар жаңа іскерлік байланыс-
тар орнатып, өзара тиімді қарым-
қатынастарды дамытуға әрдайым 
ашық екенін жеткізді.

– Біздің өңірге қызығушылық 
танытып, арнайы  сапармен 
келгендеріңіз үшін риза шы-
лы ғымызды білдіреміз. Облыс 
аумағында қытайлық ком па-
ниялардың қатысуымен бір   қатар 
ірі индустриялық жоба лар 
тиімді жүзеге асырылуда. Атап 
айтқанда, жылына 197 мың тон-

на шыны өндіретін еліміздегі 
алғашқы «Орда Гласс» шыны за-
уыты және жылына 1 млн тон-
на цемент өндіретін «Гежуба 
Шиели Цемент» зауыты жұмыс 
жасауда. Бүгінгі күні аталған 
компания өнімдері ішкі нарықты 
қамтамасыз етумен қатар, сыртқы 
нарықтарға кеңінен экспортталу-
да, – деді Нұрлыбек Машбекұлы.

Өз сөзінде облыс әкімі 
ауыл шаруашылығы және оның 
өнімдерін терең өңдеуге ба-
ғыт талған жаңа жобаларды 

жүзеге асыруға мүдделі екенін 
атап өтті. Сонымен қатар егін 
шаруа шылығы техникаларын 
құрастыруға бағытталған өндіріс 
ашу мүмкіндіктерін қарастыруды 
ұсынды. 

«Peng Sheng Group» компания-
сы Өзбекстан Республикасын-
да өз инвестициялары есебінен 
индустриялық кешен құрып, 
бірқатар жобаны жүзеге асыруда. 
Қазіргі таңда компания Қазақстан 
Республикасында мақта өсіру 
үшін заманауи қытайлық ауыл 
шаруашылығы технологияла-
рын енгізу, былғары шикізатын 
қайта өңдеу және ірі қара мал 
өнімдерінен желатин өндірісін 
ұйымдастыруды жоспарлауда.

ҚЫТАЙЛЫҚ ИНВЕСТОРЛАРМЕН 
КЕЗДЕСТІ

Сенбі күні облыс әкімі Нұрлыбек Нәлібаев қытайлық «Peng 
Sheng Group» компаниясы өкілдерімен кездесіп, өңірдегі 

инвестициялық жобаларды таныстырды.

Жыл қорытындысымен газданды-
ру деңгейін 75 пайызға жеткізу жос-
парланған. Сонымен қатар облыс тағы 
барлық 230 ауылдық елді мекеннің 
198-і орталықтандырылған ауызсу 
жүйесіне қосылған. Биыл бұл бағытта 
да «Қуатты өңірлер – ел дамуының 
драйвері» және «Ауыл – ел бесігі» 
бағдарламалары бойынша 23 жобаға 
7,2 млрд теңге қаржы бөлінген.

– Жобалар толығымен аяқталған 
соң 163 шақырым ауызсу жүйелері 
жаңғыртылып, 100 мыңнан аса 

халықтың ауызсумен қамтылуы 
жақсарады. Сонымен қатар облыстық 
бюджеттен Арал ауданы Құланды 
елді мекеніне және Шиелі ауданы 
Жуантөбе елді мекеніне су тұщытқыш 
орнатуға 38,5 млн теңге бөлінді. Жыл 
соңына дейін ауыл тұрғындарын 
ауызсумен қамту деңгейін 98,3 
пайызға жеткізу жоспарлануда, – деді 
Б.Ысмағұлов.

Басқарма басшысының айтуынша, 
облыста 10 мың шақырымнан астам 
электр желілері мен кернеуліктері 

әртүрлі 1867 қосалқы станция бар. 
Олардың тозу деңгейі 68%. Мәселені 
шешу үшін «Ауыл – ел бесігі» және 

басқа да бағдарламалар аясында 
қаржы бөлінуде.

Биыл электрмен қамтудың 6 жо-

басын жүзеге асыруға 3,7 млрд теңге, 
сонымен қатар «КРЭК» АҚ жарғылық ка-
питалын ұлғайтуға облыстық бюджеттен 
1,6 млрд теңге бөлінді. Аталған қаржыға 
Қызылорда қаласындағы 35 дана 
10/0,4 кВ қосалқы станцияны блокты 
модульді типке ауыстыру, 27 дана 10/0,4 
кВ қосалқы станцияның ғимаратына 
күрделі жөндеу жүргізу, 31,6 шақырым 
кабель желілерін ауыстыру жұмыстары 
жүргізілді.

Басқарма басшысы апатты үйлер 
мәселесіне де тоқталды. Облыста са-
раптама қорытындысымен апатты деп 
танылған 54 көппәтерлі тұрғын үй бар. 
Оның 50-і Қызылорда қаласында. Жалғыз 
баспанасы апатты деп 633 отбасы тұрғын 
үй кезегінде тұр. Айта кетсек, былтыр 
облыстық бюджеттен қаржы бөлініп, 
осы санат бойынша кезекте тұрған 60 
азаматқа пәтер берілді. Биыл тағы осын-
дай 40 пәтер беру жоспарлануда. 

АПАТТЫ ҮЙЛЕР АЗАЯ МА?

Мұнан әрі Тимур Қарағойшин  «Ер-Ару» 
тұрғын үй кешенін көрді. Қала орталығында 
орналасқан кешен жыл соңына дейін 
пайдалануға берілмек. Жаңа көпқабатты үйдегі 
кең әрі жайлы пәтерлер 30 отбасына табыстала-
ды.

Тимур Жиенбайұлы  Абай даңғылы 
бойындағы көпқабатты тұрғын үйлер ауласын 
абаттандыру жұмыстарымен де танысты. Мұнда 
4 автотұрақ, 8 демалыс орны, 4 ойын, спорт 
және футбол алаңы салынған. 

Еске салсақ, Мемлекет басшысы 
Қасым-Жомарт Кемелұлының  патриотизм 
мен әлеуметтік жауапкершіліктің үлгісін 

көрсету  бастамасын,  «Туған жерді бірге 
түлетейік» үндеуін кәсіпкерлер қолдады. 
Демеушілер есебінен 37 млрд теңге қаржы тар-
тылды. Бұл қаражатқа әуежайдың жаңа тер-
миналы, бірнеше әлеуметтік нысан, демалыс 
саябақтары, спорт-ойын алаңдары салынып, 

көпқабатты үйлердің қасбеттері жаңартылып, 
аулалар абаттандырылды. Оған қоса құрылыс, 
жол компаниялары және кәсіпкерлердің қол-
дауы мен 3,3 млрд теңгеге 630 жобаға құжаттама 
әзірленді.

Министрдің орынбасары жақында ашылған 
«Анаға тағзым» орталығына аялдады. Бұл ны-
сан да белгілі кәсіпкер Марат Дүйсенбаевтың 
демеушілігімен салынды. Орталықта жас 
отбасыларға, балаларға ұлттық құндылықтар 

дәріптеледі,  әдет-ғұрып, салт-дәстүрлерді жаң-
ғыртуға мүмкіндік беріледі.   

Мұнан әрі вице-министр облыс орталы-
ғындағы Жаппасбай батыр көшесінде 
орналасқан көпқабатты тұрғын үйге барды. 
«Асар» ЖШС салған 80 пәтерлі үй құрылысы 
жыл соңына дейін аяқталмақ. 

Сапар соңында Тимур Қарағойшин Өнер 
орталығының құрылысымен танысты. Өткен 
жылдың тамыз айында Қызылорда қаласындағы 
Бейбарыс сұлтан көшесінің бойынан 3,7 млрд 
теңгеге 1000 орындық орталықтың құрылысы 
бас талған еді. Онда өнер иелерінің, шығар ма-
шылық ұжымдардың ұлттық, акаде мия лық, 
сим фониялық және эстрадалық бағыттағы кон -
церт тері, түрлі форматтағы қоғамдық және мә-
дени-көпшілік іс-шаралар өткізіледі. Нысан 
алдағы желтоқсан айында пайдалануға берілмек.

Іссапар қорытындысымен вице-министр 
Қызылорда облысының құрылыс және абаттан-
дыру жұмыстарындағы оң тәжірибесін жоғары 
бағалап, оның басқа өңірлерде қолданылатынын 
жеткізді.

– Өңірдегі «Қазақстан халқына» қорының 
қаражаты есебінен сатып алынған екі пәтерлік 
тұрғын үйлерді көрдік. Бұл – өте тиімді 
бағдарлама, өйткені бұрынғыдай құжат әзір-
леп, конкурс жариялап, ақша бөлінгенін күту-
дің қажеті жоқ. Жергілікті кәсіпкерлер өз қар-
жы сына сапалы баспана салып, мемлекет оны 
кезекте тұрған азаматтар үшін сатып алады. 
Айта кету керек, тұрғын үйдің 40 пайы-

зы аудандарға 

т и е с і л і . 
Кеше аралап көрдік, 

жайлы әрі сапалы екі пәтерлік үйлер салынған, 
тұр ғындар өте риза.  Мемлекет басшысы тап-
сырма бергендей, ауылдық елді мекендерді да-
мытып, онда жаңа жұмыс орындары құрылады. 
Келер жылы бұл бастама барлық өңірлерде 
жалғасын таппақ. Жергілікті құрылысшылар да 
қолдау білдіруде, – деді ол.

Еске салсақ, вице-министр жұмыс сапа-
рының алғашқы күні Шиелі ауданында 
салынған мектеп  пен тұрғын үйлерді арала-
ды. Облыс әкімінің қолдауымен құрылыс және 
тұрғын үй инфрақұрылымын дамыту мәселелері 
бойынша республикалық кеңес өткізді. Бұл іс-
шараның мақсаты – Қызылорданың құрылыс 
саласындағы тәжірибесімен танысып, Мемлекет 
басшысы бастамаларының өңірде іске асырылу-
ын өзге аймақтарға үлгі ретінде көрсету. 

Облыс әкімінің баспасөз қызметі

ЖАҢА НЫСАНДАРДЫ 
АРАЛАП КӨРДІ

Sb
Әділжан ҮМБЕТ, 
«Сыр бойы»

Мемлекеттік қолдау нәтижесінде биылғы 10 айда ауыл 
шаруашылығының жалпы өнімі 200,3 млрд теңгені құрап, өткен 

жылдың сәйкес кезеңімен салыстырғанда 2,6% артқан. Сондай-
ақ ауыл шаруашылығы негізгі қорына 9,4 млрд теңге инвестиция 
құйылды. Оған қоса тамақ өнімдерін өндірудегі негізгі капиталға 

салынған инвестиция өткен жылдың сәйкес кезеңімен 
салыстырғанда 3,1 есеге артты.

Sb

Биыл облыста 4 елді мекен табиғи газға қосылды. Сондай-ақ 26 
газбен жабдықтау жобасын жүзеге асыруға 9,3 млрд теңге бөлінді. 
Бұл туралы өңірлік коммуникациялар қызметінде өткен брифингте 

облыстық энергетика және тұрғын үй-коммуналдық шаруашылық 
басқармасының басшысы Болатбек Ысмағұлов айтты.

Биболат СӘТЖАН, 
«Сыр бойы»

ҚұжатSb

«Сыр бойы», «Кызылординские вести», 
«Ақмешіт апталығы», «Ақмешіт 

жастары» және ауданның барлық 
басылымдарына хабарландыру 

орналастырғыңыз келсе: 70-00-52 
 телефон ы арқылы байланысуға болады. 

E-maіl: smjarnama@mail.ru

Қызылорда облысының әкімдігі ҚАУЛЫ
ЕТЕДІ:

1. «Қызылорда облысының жұмыспен 
қамтуды үйлестіру және әлеуметтік бағ дар
ламалар басқармасы» коммуналдық мем
лекеттік мекемесінің Ережесін бекіту туралы» 
Қызылорда облысы әкімдігінің 2016 жылғы 
15 қыркүйектегі №579 қаулысына мы надай 
өзгерістер мен толықтыру енгі зіл сін:

көрсетілген қаулымен бекітілген «Қы
зыл орда облысының жұмыспен қамтуды үй
лестіру және әлеуметтік бағдарламалар бас
қармасы» коммуналдық мемлекеттік ме кемесі 
туралы Ережесінде:

15тармақ мынадай редакцияда жазылсын:
«15. Функциялары:
1) облыстағы жұмыс күшіне деген сұ ра

ныс пен ұсынысты талдайды, болжайды және 
уәкілетті мемлекеттік органға хабарлайды;

2) өңірлік жұмыспен қамту карталарын 
бекітуді және іске асыруды жүзеге асырады;

3) халықты жұмыспен қамтуға жәрдем
десуді қамтамасыз ететін ісшараларды өт
кізеді;

4) жұмыс орындарының босау және 
қыс қару тәуекелдері бар ұйымдарды мони
торингтеуді жүзеге асырады;

5) кәсіпкерлік бастаманы дамыту арқылы 
жұмыс орындарын құруды қолдайды;

6) жұмыссыздарға, жұмыс іздеуші адам
дарға әлеуметтік көмек көрсетуді мони то
рингтеуді жүзеге асырады;

7) мүгедектігі бар адамдар үшін ауыр 
жұмыстардағы, еңбек жағдайлары зиянды, 
қауіпті жұмыстардағы жұмыс орындарын 
есептемегенде, жұмыс орындары санының 
екіден төрт пайызына дейінгі мөлшерде жұ
мыс орындарына квота белгілеуді жүзеге асы
рады;

8) халықты жұмыспен қамту мәселелері 
жөніндегі аудандық (қалалық) және өңірлік 
комиссиялар туралы ережелерді бекітеді;

9) ұлттық жобалар, облыстың даму жос
парлары, өңірлік жұмыспен қамту карталары 
шеңберінде жұмыс орындарының құрылуын 
мониторингтеуді жүзеге асырады;

10) жұмыс күшінің мобильділігін арттыру 
үшін адамдардың ерікті түрде қоныс аударуы
на арналған елді мекендердің тізбесін бекітуді 
жүзеге асырады;

11) «Қызылорда облысының жұмыспен 
қамтуды үйлестіру және әлеуметтік бағ дар
ламалар басқармасының «Еңбек мобиль
ділігі орталығы» коммуналдық мемле кеттік 
мекемесі директорын лауазымға тағайын дай
ды және лауазымнан босатады;

12) арнаулы әлеуметтік көрсетілетін қыз
меттерді ұсыну мәселелері бойынша жеке 
және заңды тұлғалармен және мемлекеттік ор
гандармен өзара

ісқимыл жасайды;
13) өздерінің қарауындағы арнаулы әлеу

меттік көрсетілетін қызметтерді ұсы натын 
субъектілерді құрады және олардың қызметін 
қамтамасыз етеді;

14) арнаулы әлеуметтік көрсетілетін қыз
меттерді ұсынатын субъектілердің арнаулы 
әлеуметтік көрсетілетін қызметтердің ке піл дік 
берілген көлемін ұсынуын қамтамасыз етеді;

15) халықтың арнаулы әлеуметтік көрсе
тілетін қызметтерге деген қажеттілігіне тал
дау жүргізеді;

16) халықтың арнаулы әлеуметтік көр
сетілетін қызметтерге деген қажеттілігіне ста 
тистикалық талдауды, болжауды жүргізуді 
қам тамасыз етеді;

17) арнаулы әлеуметтік көрсетілетін 
қыз меттерді ұсынатын субъектілерді кадр
мен қамтамасыз етуді, әлеуметтік жұмыс
керлерді кәсіптік даярлауды, қайта даярлау
ды және олардың біліктілігін арттыруды 
ұйымдастырады;

18) арнаулы әлеуметтік көрсетілетін қыз
меттерді ұсыну жүйесін дамыту жөнінде ша
ралар қабылдауды жүзеге асырады;

19) арнаулы әлеуметтік көрсетілетін қыз
меттердің кепілдік берілгеннен тыс көлемінің 
тізбесін және оларды ұсыну тәртібін әзірлеуді 
және облыстың жергілікті өкілді органдарына 
бекітуге ұсынады;

20) мүгедектігі бар адамдарды оңалтуды 
жүзеге асыратын мемлекеттік мекемелер мен 
кәсіпорындарды құрады;

21) мүгедектігі бар адамдарға Қазақстан 
Республикасының заңнамасында көзделген 
қосымша әлеуметтік қорғау шараларын ұсы
нады;

22) мүгедектігі бар адамдарды оңалтуды 
жүзеге асыратын ұйымдарды құруға ықпал 
етеді;

23) Қазақстан Республикасының заңна
ма сына сәйкес мүгедектігі бар адамдарды 
кә сіптік оқытуды (қайта оқытуды) ұйым
дастырады;

24) мүгедектігі бар адамдарды оңалту 
жөніндегі мамандарды, оның ішінде ымдау 
тілі мамандарын, Брайльдің бедерлінүктелік 
қарпімен оқу және жазу жөніндегі мамандар
ды даярлауды, қайта даярлауды және олардың 
біліктілігін арттыруды ұйымдастырады;

25) Қазақстан Республикасының Әлеу
меттік Кодексіне сәйкес тиісті аумақта әлеу
мет тік, кәсіптік оңалтудың орындалуын 
ұйым дастырады;

26) мүгедектігі бар адамдарды және мү
гедектігі бар балаларды жеке бағдарламаға 
сәйкес санаторийліккурорттық емдеуді қам
тамасыз етуді жүзеге асырады;

27) мүгедектігі бар адамдарды жеке бағ
дарламаға сәйкес техникалық көмекші (ком
пенсаторлық) құралдармен және (немесе) ар
наулы жүріптұру құралдарымен қамтамасыз 
етуді жүзеге асырады;

28) мүгедектігі бар адамдарға әлеуметтік 

көрсетілетін қызметтер порталы арқылы 
ұсы нылатын тауарларды және (немесе) көр
сетілетін қызметтерді берушілер мәлім деген 
олардың сипаттамаларының мүгедектігі бар 
адамдарға ұсынылатын техникалық көмекші 
(компенсаторлық) құралдардың, арнаулы 
жүріптұру құралдарының және көрсетілетін 
қызметтердің сыныптауышына сәйкестігін 
мо ниторингтеуді жүзеге асырады;

29) мүгедектігі бар адамдардың қоғамдық 
бірлестіктерімен бірлесіп, мәдени, ағарту 
және өзге де ісшараларын ұйымдастырады;

30) мүгедектігі бар адамдарға қайырым
дылық және әлеуметтік көмек көрсетуді үй
лестіреді;

31) мүгедектігі бар адамдарды әлеуметтік 
қорғау саласындағы өңірлік үйлестіру кеңе
сінің қызметін қамтамасыз етеді;

32) азаматтық қызметшілер болып табы
латын және ауылдық жерде жұмыс iстейтiн 
әлеуметтiк қамсыздандыру мамандар лауа
зым дарының тiзбесiн жергiлiктi өкiлдi орган
мен келiсу бойынша айқындайды;

33) Қазақстан Республикасының заңда
рында айқындалған халық санаттарын жұ
мысқа орналастыру үшін квота белгілеуді жү
зеге асырады;

34) пробация қызметінің есебінде тұратын 
адамдарға Қазақстан Республикасының заңна
масына сәйкес оларды әлеуметтік бейімдеу 
және оңалту арқылы әлеуметтікқұқықтық жә
не өзге де көмек көрсету саласындағы өкі лет
тіктерді атқарады;

35) жұмыс берушілердің өңірлік бір лес
тіктерімен (қауымдастықтарымен, одақта
ры мен) және жұмыскерлердің өңірлік бір
лес тіктерімен өңірлік (облыстық) келісімдер 
жасасады;

36) жазаларды және өзге де қылмыстық
құқықтық ықпал ету шараларын орындай
тын мекемелер мен органдардың қызметіне 
жәрдемдеседі, сондайақ қылмыстық жаза
ларын өтеген адамдарға әлеуметтік және 
өзге де көмекті ұйымдастыру жөніндегі кон
сультациялықкеңесші органдарды құрады;

37) пробация қызметінің есебінде тұр
ған адамдар үшін, сондайақ мекемелерден 
босатылған адамдар үшін жұмыс орын да
рының квоталарын белгілеуді жүзеге асыра
ды;

38) Қазақстан Республикасының заңна
масына сәйкес өздеріне қатысты пробация 
қолданылатын адамдарға әлеуметтікқұ
қықтық көмек көрсетуге байланысты процесті 
ұйымдастырады;

39) өздеріне қатысты пробация қолда
нылатын, өмірлік қиын жағдайда деп танылған 
адамдарға Қазақстан Республикасының ар
наулы әлеуметтік қызметтер туралы заңна
масына сәйкес арнаулы әлеуметтік қызметтер 
көрсетуді қамтамасыз етеді;

40) мекемелерден босатылған, сондайақ 
пробация қызметінің есебінде тұрған адам
дардың жұмыспен қамтылуына жәрдемдесу 
жөніндегі шараларды қамтамасыз етеді;

41) мекемелерден босатылған, сондай
ақ пробация қызметінің есебінде тұрған 
адамдарға Қазақстан Республикасының заң
на масына сәйкес әлеуметтік көмек және өз ге 
де көмек көрсету саласындағы өзге де өкі
леттіктерді орындайды;

42) халықтың әлеуметтiк жағынан дәр
менсiз топтарына әлеуметтiк көмек көрсетудi 
үйлестiредi;

43) өз құзыреті шегінде халықты жұ
мыспен қамтуға жәрдемдесуді қамтамасыз 
ететін ісшараларды өткізу арқылы халықты 
жұмыспен қамту саласындағы мемлекеттік 
саясаттың іске асырылуын, сондайақ бюд
жет есебінен қаржыландырылатын жұмыс
пен қамтуға жәрдемдесудің басқа да шарала
рының жүзеге асырылуын қамтамасыз етеді;

44) өз құзыреті шегінде босқындар мә
селелері бойынша мемлекеттік саясатты іске 
асырады;

45) пана іздеген адамның куәлігін береді;
46) босқын мәртебесін беру, ұзарту, одан 

айыру және оны тоқтату рәсімдерін жүзеге 
асырады;

47) босқын куәлігін береді;
48) пана іздеген адамдардың және бос

қындардың тізімдерін қалыптастырады және 
ай сайын уәкілетті органға, ұлттық қауіпсіздік 
органдарына және ішкі істер органдарына 
жібереді;

49) босқын мәртебесін беру, ұзарту, одан 
айыру және оны тоқтату рәсімдерін жүзеге 
асыру жөніндегі комиссияларды құрады;

50) пана іздеген адамдар мен босқындар 
құқықтарының сақталуын қамтамасыз етеді;

51) жергілікті деңгейде тұрмыстық зор
лықзомбылық профилактикасы субъекті ле
рінің өзара ісқимыл жасауын қамтамасыз 
етеді;

52) көмек көрсету жөніндегі ұйымдарды 
құрады және олардың жұмыс істеуін қам та
масыз етеді;

53) тұрмыстық зорлықзомбылықтан зар
дап шеккен тұрмысы қолайсыз отбасылар
ды анықтайды және оларды есепке алуды 
жүргізеді;

54) тұрмыстық зорлықзомбылықтан зар
дап шеккендерге жәбірленушілерге арнаулы 
әлеуметтік қызметтер көрсетуді Қазақстан 
Республикасының әлеуметтік қорғау ту
ралы заңнамасында белгіленген тәртіппен 
ұйымдастырады;

55) жергілікті атқарушы органдардың 
қайырымдылық жасаушылар, қайырымдылық 
ұйымдары қайырымдылық көмек көрсету ту
ралы ұсыныстармен өздеріне жүгінген кезде 
әкімшілікаумақтық бірлік шегінде олардың 
қызметін үйлестіреді;

56) өз құзыретi шегiнде халықтың көшi

қоны саласындағы мемлекеттiк саясатты iске 
асырады;

57) халықтың көшіқоны мәселелері 
жөніндегі уәкілетті органға тиісті аумақтарды 
қандастар мен қоныс аударушыларды қо
ныстандыруға арналған өңірлерге жатқызу 
туралы ұсыныстар енгізеді;

58) халықтың көшіқоны мәселелері 
жөніндегі уәкілетті органға қандастар мен 
қоныс аударушыларды қабылдаудың алдағы 
жылға өңірлік квоталарын қалыптастыру 
жөнінде ұсыныстар енгізеді;

59) халықтың көшiқоны мәселелерi жө
нiндегi уәкiлеттi органға шетелдiк жұмыс кү
шiн тартуға арналған квотаны қалып тастыру 
жөнiнде ұсыныстар енгiзедi;

60) ұлттық қауіпсіздік органдарын хабар
дар ете отырып, еңбекші көшіпқонушыларды 
есепке алуды және тiркеудi жүзеге асырады;

61) этникалық қазақтардан қандас мәр
тебесін беруге немесе ұзартуға өтінішті қа
жетті құжаттарымен қоса қабылдайды;

62) этникалық қазақтардан қандастарды 
қабылдаудың өңірлік квотасына енгізуге өті
нішін қажетті құжаттарымен қоса қабыл дай
ды;

63) қандас мәртебесін беру немесе ұзарту 
туралы шешім қабылдайды;

64) қандастарды қабылдаудың өңірлік кво
тасына енгізу туралы шешім қабылдайды;

65) қоныс аударушыларды қабылдаудың 
өңірлік квотасына енгізу туралы шешім 
қабылдайды;

66) қандастарды қабылдау жөніндегі ко
миссияны құрады және оның қызметін ұйым
дастырады;

67) қандастар мен олардың отбасы мү
шелеріне бейімдеу және ықпалдастыру қыз
меттерін көрсетеді;

68) «Ата жолы» картасын беру туралы 
шешім қабылдайды;

69) қандас куәлігін беруді жүзеге асырады;
70) қандастарды бейімдеу және интегра

циялау орталықтарын, уақытша орналастыру 
орталықтарын құрады және олардың қызметін 
ұйымдастырады;

71) халықтың көшiқоны мәселелерi жө
нiндегi уәкілетті орган бөлген квота шегiнде, 
өз аумағы және (немесе) басқа да әкiмшiлiк
аумақтық бірліктер шегінде не квотадан 
тыс корпоративішілік ауыстыру шеңберінде 
еңбек қызметiн жүзеге асыру үшiн жұмыс 
берушiлерге шетелдiк жұмыс күшiн тартуға 
арналған рұқсаттарды берудi немесе ұзар
туды, сондайақ көрсетiлген рұқсаттарды тоқ
тата тұруды және кері қайтарып алуды жүзеге 
асырады;

72) шетелдік жұмыскерлерге өз бетінше 
жұмысқа орналасу үшін біліктілік сәйкестігі 
туралы анықтама береді;

73) ұлттық қауіпсіздік органдарын хабар
дар ете отырып, бизнескөшiп келушiлердің 
уақытша тұруға арналған рұқсаттарының қол
данылу мерзiмiн ұзартуға немесе қысқартуға 
өтінішхат бередi;

74) Қазақстан Республикасы азаматта
рының шетелдерде тұратын этникалық қа
зақтардың арасынан туыстарын Қазақстан Рес
публикасына отбасын біріктіру мақсатында 
қоныстандыру үшін шақыруларын халықтың 
көшіқоны мәселелері жөніндегі уәкілетті 
орган айқындайтын тәртіппен қарайды және 
куәландырады;

75) арнаулы әлеуметтік қызметтерге мұқ
таж адамдарға арнаулы әлеуметтік қызмет
тердің ұсынылуын ұйымдастыруды жүзеге 
асырады;

76) құқық бұзушылық жасауға итерме
лейтін себептер мен жағдайларды жою жө
нінде шаралар қолданады;

77) азаматтардың құқықтық тәрбиесін 
ұйымдастыруды қамтамасыз етеді;

78) Қызылорда облысы әкімдігі атынан:
мемлекеттік орган болып табылмайтын 

ведомстволық бағынысты облыстық ком
муналдық заңды тұлғаларға қатысты құрыл
тайшы ретінде әрекет етеді;

облыстық коммуналдық меншікте акция
лары (қатысу үлесі) бар заңды тұлғаларға 
қатысты акционер (қатысушы) ретінде әрекет 
етеді;

79) жергілікті мемлекеттік басқару 
мүддесінде Қазақстан Республикасының заң
намасымен халықты жұмыспен қамту, әлеу
меттік қорғау және көшіқон саласы бойынша 
жергілікті атқарушы органдарға жүктелетін 
өзге де өкілеттіктерді жүзеге асырады.»;

24тармақтың 5) тармақшасы мынадай ре
дакцияда жазылсын:

«5) «Қызылорда облысының жұмыспен 
қамтуды үйлестіру және әлеуметтік бағдар
ламалар басқармасының «Оңалту орталығы» 
коммуналдық мемлекеттік мекемесі;»;

24тармақ мынадай мазмұндағы 6) 
тармақшамен толықтырылсын:

«6) «Қызылорда облысының жұмыспен 
қамтуды үйлестіру және әлеуметтік бағдар
ламалар басқармасының «Еңбек мобильділігі 
орталығы» коммуналдық мемлекеттік ме
кемесі.».

2. «Қызылорда облысының жұмыспен 
қамтуды үйлестіру және әлеуметтік бағ
дарламалар басқармасы» коммуналдық мем
ле кеттік мекемесі заңнамада белгіленген тәр
тіппен осы қаулыдан туындайтын шараларды 
қабылдасын.

3. Осы қаулының орындалуын бақылау 
Қызылорда облысы әкімінің орынбасары 
М.З.Шермағанбетке жүктелсін.

4. Осы қаулы қол қойылған күнінен бастап 
қолданысқа енгізіледі.

Қызылордаоблысының
әкіміН.Нәлібаев

Қатты бір жел тұрса, орнынан 
ұшып кете беретін болады. Сон
дық тан Отан адамға қан шалықты 
қа жет, дін де соншалықты қажет. 
Се бебі, адамды жаратқан Алла, ал 
оның діні махаббат, яғни өзіңді сүю 
– Отанды сүю. Ал ол қасиетті тек 
дін ғана береді. Тағы да қайталап 
айтамын, қандай аламан апаттардан 
өтіп жатса да, бірдебір кемістігіне 
қарамастан, өз Отанын шексіз сүю 
– мұсылманның шынайы иманынан. 
Мысалы, бұған Мұхаммед (с.ғ.с.) 
пайғамбардың туған жеріне деген 
сүйіспеншілігі дәлелді факт. Бірде 
Меккеден Асыл әлҒұзали деген кісі 
(с.ғ.с.) пайғамбарға келеді. Сонда 
одан туған жері Мекке жайлы сұрап 
бастайды. Асыл жайлап айта бас
таған кезеңде, Алла Елшісі (с.ғ.с.): 
«Асыл, тоқтай тұршы! Жүрегім біраз 
тынышталсын» дейді, яғни туған же
ріне деген сағынышы кеудесіне тол
ғанынан жүрегі қаттықатты соғып 
кеткен екен. Пайғамбардың (с.ғ.с.) 
Мекке жайлы: «Сен қандай әдемісің! 
Мен сені бәрінен де ерекше жақсы 
көремін. Егер халқым мені елімнен 
қумағанда, туған жерімнен ешқашан 
кетпес едім» деп айтқаны бар. Дәл 
осы жерде назар аударатынымыз, 
Пай ғамбар (с.ғ.с.) туған жері Мек
кеден қуылса да, туған жерімен қоса, 
қуған елін де ешқашан жек көр
меді. Бізге жеткен тағы бір хадис
те: «Өмірдің өткен кезеңіне өкіну, 
Отанға деген сүйіспеншілікпен бай
лану және ескі достарға қамқор лық
пен қарымқатынас жасау – тек ті
лік тің кө рінісі» делінген. Ал кешегі 
еліміз бен жерімізді қорғаған баба
ларымыз бен қазақ зиялылары ше, 
өмірлерін босқа құрбан етті ме? Бір 
Міржақыптың өзін алсақ, «Оян қа
зағымен» өз дәуірінде барша ха лық
тың махаббатын елге, жерге, дін ге, 
білімге, ғылымға оятқан. Ал қа зақтың 
лирик мұзбалақ ақыны Мұ қағали 
ағамыз былай дейді:

– Отан!
Сен болмасаң, не етер ем?
Мәңгілікке бақытсыз боп өтер ем,
Өмірден өксуменен кетер ем.
Құс ұясыз,
Жыртқыш інсіз болмайды.
Отансыз жан өмірінде оңбайды.
Өзінөзі қорлайды да, сорлайды.
Тірі адамға – сол қайғы!
Күн көреді,
Әкесіз де, анасыз,
Өмір сүрер.
Әйелсіз де, баласыз,
Ал Отансыз –
Нағыз сорлы панасыз?
Білесің бе,
Отанның сен не екенін?
Екі өмір жоқ, әрине, жоқ екі өлім
Екі Отан жоқ.
Жалғыз Отан – мекенің! – 

деп ақиық ақыннан артық түсіндірер 
кім бар? 

Сондықтан, Отансыз жетім, дінсіз 
бақытсыз боламыз. Алла жалғыз бол 
са, адам да, Отан да, ислам да жал
ғыз. Тек Отанның қадірін шетте жүр
гендер ғана біледі. Өмірін шетелдерде 
өткі зіп жатқан кез келген адамнан 
Ота ны жайлы сұраңыздар, жүрегінің 
түбі сыздап қоя береді, бірден көз
деріне жас алады. Қалай десек те, 
Отан – жү ректегі иманмен қатар жа
нып тұ ра тын от. Сондықтан, Отаны
мызды қа лай қа дірлесек, дінімізді де 
солай құр  меттей білейік, ағайын. 

Отан мен дінді не үшін жақсы 
көруіміз керек? 

Біріншіден, Алла Тағала дәл осы 
ұланасыр жерді біздің, атаана мыз
дың, бабаларымыздың туған жері 
етіп тағдырымызда белгілегені үшін. 
Біз тумай тұрып, бұлардың бірін де 
таң да мадық. Құдай тағдырға жазды, 
өмірге келдік, көзді аштық, көргеніміз 
осы жер, осы ел, осы атаана. Ал 
мұны қабылдамаймын десек те, ба
рар жері мен сүйген жарын, бала
ша ға тапқанымен, бауырына басып, 

қазағым дейтін басқа бір Қазақстан 
та былмайды, іздесе де таппайды. 
Сон  дықтан бұл – Раббымыздың қа
лауы.

Екіншіден, осы Отанымызды қор
ғау да Алла деп жауға шапқан небір
небір батырларымыз, бөлшектенген 
елімізді бір жерге жиған небірнебір 
хандарымыз, әрқайсымыздың атаба
баларымыз, әжеаналарымыз, бауыр
ларымыз, бір сөзбен айтқанда, тари
хымыз осы жерге жерленгендіктен. 
Тіпті Алаш зиялыларынан бергі 
же рі мізді жаудан қорғаған, кейінгі 
Ұлы Отан соғысында елді сақтау 
үшін жа нын қиған аталарымыз жер
лен ген жер. Солардың арқасында 
сіз бен біз бү гінде шырт түкіріп, 
шал  қып өмір сүріп жатырмыз. Білі
ңіздер, Отан қор ғауды, жердің мыз
ғымастығын сақ тау ды дініміз жоғары 
бағалайтыны сон ша, туған жерді 
қорғау міндетіне нем құрайлы қараған 
адамға Алланың өш пенділігі тура
лы үзілдікесілді ес  керту жасалады. 
Сондықтан, Отаны мызда Құдайдың 
рақымы бар, дініміздің ме йірімі бар. 
Біз осыны жоғалтып ал ма йық, ең 
болмағанда ұрпағымыз бі ліп жүруі 
үшін, құлақтарына қағыс қы ла йық, 
ағайын.

Үшіншіден, елімізде бір бақытсыз
дық немесе әйтеуір бір жамандық бол
ған жағдайда, халқымыздың пейілі 
сол, қолындағысын ала жүгіреді, яғ
ни қиындықта біргеміз. Аллаға шү
кір, көк байрағымыз көгімізде, діліміз 
бен тіліміз өркендеуде, дініміз бен 
дәстүріміз жаңғыруда. Өзімізді көр
шілес немесе озық елдермен салыс
тырмайық. Себебі, біздің ешқандай 
жеріміз олардан кем емес. Кем тұстар 
бізде ғана ма, барлық жерлерде, тіпті 
дамыған супер елдерде де бар. Одан 
да өз елімізді сүюді үйренейік. Өзге 
елдің қаңсығынан, өз елімізге таңсық 
болайық. Жаратушы бізді, біздің же
рімізді жақсы көреді. Ендеше, Оны 
жә не Оның дінін біз де жақсы кө
рейік, ағайын!

Төртіншіден, Қазақстан жапырақ 
жайған жеріміз, осы елде туып, осы 
жұртта өсіп, осы жерде өніп жа
тырмыз, яғни біздің балаша ға мыз, 
отбасымыз, бауырларымыз, жа қын
дарымыз, туғандарымыз, құдала ры
мыз, жекжаттарымыз, достарымыз, 
жарандарымыз, Алла разылығы үшін 
жақсы көретін туыстарымыз осы жер
де өскені үшін. Ұлы Жаратушының 
жазуымен біз осында болуымыз ке
рек, біз Отанға керекпіз, Отан бізге 
керек. Сол сияқты, дін де Отандай 
қажет. Отанды Отан қылатын, діні 
мен дәстүрін жалғайтын, тілі мен 
ділін дамытатын, мәдениеті мен та
рихын қалыптастыратын біз. Мы
наны түсінейік, Отан дегенде жү
ре гіміздің оттай жануы да өзімізде. 
Отанға махаббат, дінге құрмет те өзі
мізде. Сондықтан, Отан мен дін жай
лы тарихи оқиғалар мен ұлы өсиеттер 
ұрпағымызға әр кештерде айтылатын 
әңгіме болсын. Отаным маған не берді 
дегенше, Отан мен дінге не бердім 
дегенді ойлайық. Отанымыздың бар 
болғаны үшін, оны жақсы көру, діні
міздің бар болғаны үшін, Алланы 
сүю адамгершілігімізден табылмаса, 
бұл атабаба жолынан жырағы қалға
нымыз.  

Сонымен, Отан мен дін үшін не 
іс тей аламыз, қандай қызметтерді ат
қара аламыз? 

Біріншіден, Отан үшін әрдайым 
дұғада болу. Біліңіздер, бұл – сүннет 
амал. Отанымыз болса, біз бармыз, 
дініміз бар, Отанымыз болмаса, біз 
де болмаймыз, дініміз де болмай
ды. Сон дықтан, «Маған ғана бола 
берсін, маған ғана бере бер» дей 
бермей, ба сымызға бақ болған Ота
нымыз бен дініміздің бүтіндігіне 
дұға аямаңыздар, аянбаңыздар. «Көп 
түкірсе, көл болады» демекші, бұл 
дұғалар – Алламен тілдесу, исламның 
есігін ашу.

Екіншіден, Отан мен дін үшін 
бірге қадам басу яғни, Алла Тағала 

бізді бірлікке шақырса, «Жұмыла кө
терген жүк жеңіл» демекші, Отаны
мыз үшін әрдайым бірге болу, бір істе 
болу. Қоғамға іріткі салмай, аран
датуға ер мей, ақылды шешім, саналы 
қамқор лық, сапалы істе болуымыз ке
рек. «Бү лік шығару адам өлтіруден де 
бе тер» деген Құран Кә рімнің аятына 
тоқ тауымыз қажет.

Үшіншіден, Отанға опасыздық, 
дін ге қиянат, елге обалдық жасамау. 
Тіп ті қандай да бір қауіп төнсе де, 
Отан ды тастап қашпау, қандай да 
бір шикілік туындаса, діннен безбеу. 
Әйтпе  се адамзат бәрінен ажырайды. 

Төртіншіден, еліміздегі ұятсыз
дық  тар мен арсыздықтарға жол бер
меу. Түсіндіріп тоқтат, қолмен тоқ
тат, барып тоқтат, ренжіп тоқтат, 
әй теуір қандай да бір күнәнің түрін 
жа саушыға дұрыс жолды көрсетуде 
атсалысу. Жалпы, әркім күнәдан өзін 
қорғаса, Отанын қорғағаны, ді нін 
сақ тағаны. Ал егер әркім өзін да мыт
са, Отанын дамытқаны, дінін ша рық
татқаны. 

Бесіншіден, «Тазалық – иманның 
жартысы» дегендей, кішкене болса 
да Отан тазалығына үлес қосу. Бір 
ұлт жанды ағамыздың «Патриоттық 
подъезден басталады» немесе «Қас
қайып Алматыда тұрсам да, еңкейіп 
елімде подъезд жудым» деген бір 
апа йымыздың сөзі бар. Бұл дегеніміз 
– өзі мізден бастап, өз үйімізге, өз 
по  дъе зімізге, өз ауламызға, өз көше
міз ге бел бүгу, сыпыру, тазалау де
ген сөз. Тіпті жолда жатқан тасты 
алып тастаудың өзі дінімізде сауап, 
Отанымызға үлес. Сондықтан, әр
қай сымыз айналамызды таза ұстасақ, 
жү регіміз де, Отанымыз да, дініміз де 
таза болады.

Алтыншыдан, өзіміздің мұсыл
ман және қазақ екенімізді ұмытпау, 
яғни дін мен дәстүрге берік болу. 
Ата дініміздің шаңырағын тік ұс
тап құлатпау, әже леріміздің дәс
тү  рін керегедей керу. Қа зақ болып 
көк байрағымызды желбі ретсек, мұ
сыл ман болып дінімізді кө тере бі
лейік. Өйткені бұл екеуі – ба бала ры
мыздың сүр жолы. Осы күнге де йін 
еліктегеніміз, желпілдегеніміз, адас
қанымыз жететін шығар. Отанның 
ғана емес, ата дініміздің де патрио
ты болайық. Біліңіздер, дініне берік 
адам, Отанына да берік бола алады. 
Сондықтан, дініміз бен дәстүрімізді, 
тіліміз бен ділімізді, мәдениетіміз бен 
идеологиямызды дамытайық.    

Дегенмен, Отанымызға ең басты
сы не қажет, дінімізге ең маңыздысы 
не, осыны білеміз бе? Тәуелсіздік, ты
ныштық, тұрақтылық, осы үштіктің 
қай сысы бірінші тұруы керек? Ке
зінде имам Разидан: 

– Дүниеде тыныштық қымбат па, 
тоқшылық қымбат па? – деп сұрайды.  

– Тыныштық маңызды, – деп жа
уап береді.

– Оны қалай дәлелдейсіз? – деген
де.

– Ауру қойдың алдына жем қо
йылса, жемін асықпай жей береді. 
Ал енді сау қойдың алдына жем бе
ріп, бірақ қарсысына қасқырды қой
саң, қанша аш болса да, алдындағы 
жемін жей алмайды. Неге? Өйткені, 
жүрегінде қорқыныш бар – деген 
екен. 

Сол сияқты, осы үштіктің біреуі, 
мысалы тәуелсіз елміз, бірақ ты
ныш болмаса, елде тұрақтылық 
орнай ма? Немесе тыныш жатқан 
елміз, бірақ тәуелсіз болмасақ, жү
ректе тұрақтылық бола ма? Білі
ңіздер, тұрақтылық тәуелсіздік пен 
тыныштықта ғана ор найды. Мен 
айтқан болар едім, тә уелсіздік – ба
ғымыз, тыныштығымыз – жа нымыз, 
тұрақтылық – тағымыз. Енде ше, 
жанымыз барда, бағымыздан да, та
ғымыздан да айрылмайық, ағайын! 

НұрланБАЙЖІГІТҰЛЫ,
«Ырыскелдіқажы»мешітінің

басимамы,
дінтанушы

«Қызылордаоблысыныңжұмыспенқамтуды
үйлестіружәнеәлеуметтікбағдарламаларбасқармасы»
коммуналдықмемлекеттікмекемесініңЕрежесінбекіту

қыркүйектегі№579қаулысынаөзгерістерментолықтыру
енгізутуралы

Іздеусалады
Қызылорда қаласының тұрғыны болған, 1990 жылдың 2 ақпанында Шым

кент қаласында туылған Курманбекова Зарина Алибековнаны хабарошар
сыз кетуіне байланысты Шымкент қаласының азаматтық істер жөніндегі 
ауданаралық сотының 2023 жылғы 13 қарашадағы (№52422331/1136 іс) 
ұйғарымы негізінде Дербисова Айымкуль Аскарбековна іздеу салады.

Курманбекова Зарина Алибековнаны көргенбілген азаматтар болса осы 
хабарландыру жарияланған күннен бастап 3 (үш) ай мерзім ішінде Шым
кент қаласы, Ш.Қалдаяқов көшесі, №7 А мекенжайда орналасқан Шымкент 
қаласының азаматтық істер жөніндегі ауданаралық сотына хабарласуын 
сұраймыз. 

– Өткен ғасырдың алпысыншы 
жылдарының басында, – деп бас

тады әңгімесін құрдасым Рүстем 
– әскерге шақырылып, қызметімді 

Литва ССР «КаунасКлайпеда» 
тас жолының бойындағы орман 

арасындағы әскери жабық қалашық 
Кармелова деген жерден бастадым. 

Мен қызмет атқарған әскери бөлім 
кеңестер одағының қаһарлы қаруы 

болған стратегиялық мақсаттағы 
ядролықракеталық құрама бола
тын. Біздің бөлім қалашықтан он, 

тас жол бойынан бес шақырым 
жердегі қалың орманның арасында 

орналасқан еді. 

«Үш күннен кейін тозаққа да үй ре не
сің дегендей» ауылда екі жыл ес кі газик 
машинасын айдап, есім шы ғып барған ме
ні «азаматтық өмірде жүр гізуші болып іс
тепсің, тәжірибелі жүргізушісің» деп өңім 
түгілі түсіме де кірмеген әскери «МАЗ502» 
ядролық қон дырғы орнатылған алып көлікке 
жүр гізушімонтажшы етіп бұйрықпен отыр
ғызғанда қобалжып, қорыққаным әлі есімде. 
Бөлімдегі жауынгерлік құ рамның сексен 
пайызы офицерлер мен соғысқа қатысқан 
бұрынғы артеллеристер мен ұшқыштар, 
ин женерлер екен. Олар бізді әскери және 
ядролық атом қондырғыларымен жабдық
талған қарсыластар нысанасын 3540 ми
нутта тасталқанын шығаратын, жаппай 
қы рыпжоятын қаһарлы стратегиялық мақ
саттағы ракеталарды ату, күтіпбаптау, 
сы нау жұ мыстарына тез үйретті. Өзімізге 
ОтанАна осындай қаһарлы қаруды сеніп 
тап сырғанына мақтандық. Мен екінші сы
ныпты жүргізуші, бірінші сыныпты әскери 
маман, коммунист, бөлімдегі үлгілі жауын
гер болдым. 

Сол уақыт халықаралық жағ дайға бай
ланысты стратегиялық мақ саттағы ракета 
әскерлері №1 дайындық сапына қойылып, 

офицерлер мен жа уынгерлер казармалық 
жағдайға кө шірілген кез болатын. Жағдай 
солай болғанмен қатардағы жауынгерлер 
айына бір рет қалаға бой жазуға жі бе ріліп 
тұратын. Осындай бой жазудан оралған 
көрші казармадағы бай ланыс бөлімінде 
қызмет атқаратын қостанайлық Жақсылық 
екі езуі екі құлағында кештетіп маған келді. 

– Бүгін Ионнова қаласына бой жа зуға 
барған едім. Қайтуға автобус аял дамасында 
тұрғанымда бір топ қа зақ жігіттері мен 
қыздары дабырласып сөйлесіп автобус
тан түсіп, қала жаққа кетіп бара жатты. Өз 
құлағыма сенбедім. Елден кеткелі екі жыл
дан кейін естіген қазақшадан кейін құдды ау
ылда жүргендей сезіндім. Уақыттың тығыз
дығына байланысты автобустан кешіге 
ал мадым. Осы жаңалығымды өзіңе айтайын, 

олар туралы сен білесің бе? – деді. 
Оның бұл жаңалығы ауылды са ғынып 

жүрген мені де ойландырды. «Жарайды 
бізде Ионнова қаласында тұратын, келісім
шартпен автомеханик болып қызмет ат
қаратын Ионас Александраивичустан сұ
рап білейін» деп Жақсылықтың қызуын 
зор ға бас тым. Ол кезде кеңес әскерінің жа
уын  герлеріне саяси сабақтар жанжақ ты 
жүргізілетін. Олар елдегі саяси оқи ғалар мен 
халықаралық жағдайдан қа нық болатын. 

Көсем В.Лениннің «Коммунизм де
геніміз – елді электрлендіру» деген қа
ғидасы өзінің өміршеңдігін көрсетіп, ұлы 
бастамаларды жүзеге асырып жат қан кезде 
Н.Хрущев көсемнен қа лыспай, осы қағидаға 
«Коммунизм дегеніміз – елді электрлендіру
химия ландыру» деп ұран тастады. Оның бұл 
ұраны көпке дейін баспасөз бетіне жарияла
нып, жүзеге асырылып жатты. 

Жасыратыны жоқ, елді химиялан дыруға 
бетбұрыс жасалды. Бүкіл одақ тық химия 
өнеркәсібінің алып құ рылыстары бастал
ды. Солардың бі рі Жамбыл қаласындағы 
суперфосфат зауытының құрылысы еді. 
Сондай алып құрылыстардың қатарында 

Литва ССРдегі Ионнова қаласындағы 
одақтық құрылысқа айналған химия комби
наты болатын. Ионнова химия ком бинаты 
Балтық жағалауындағы рес публикалардың 
ірі өнеркәсіп орны еді. Сондықтан да бұл 
қалаға одақтың түрлі өңірлерінен жастар 
келе бастады. Біз оны теледидар, ақпарат 
құралдарынан біліп отырдық. Қызметтесім 
Ионастан Ионноваға қа зақ жастары келіпті 
деген хабардың анығын біліп беруді өтіндім. 
Ол бұл ха бардың шындығын растады. Оның 
айтуынша, Оңтүстік Қазақстаннан тә жірибе 
алмасуға және білім жетілдіруге қа зақтар 
келіпті. 

Сонымен Жақсылық екеуміз жек сенбі 
күні бойжазар алып Ионноваға бардық. 
Мақсатымыз – химия комбинатына кел
ген қазақтармен танысу. Ол кездері қалаға 

бой жазуға барған солдаттардың жолы 
жіңішке болатын. Патруль, әскери кезекші 
бір сөзбен айтқанда, тексерушілер көп бо
латын. Комбинаттың жатақханасына барып, 
комменданттан бір қазақты шақыртып та
нысуды өтіндік. Ол өтінішімізді орын дады. 
Бізбен кездесуге ұзын бой лы, бидай өңді, 
бізден екіүш жас үл кендеу жігіт шығып 
амандасты. Ол әдейі жолығуға келгенімізді 
бі ліп, үлкендігін танытып «О, жігіттер 
амансыңдар ма? Қызметтерің қалай өтіп жа
тыр?» деп, елді сағынып жүр ген бізді өзіне 
тарта бастады. Біз де өзімізді таныстырып, 
кездесуге кел генімізді айтып, мәресәре бо
лып әң гімемізді солардың жатақханасында 
жалғастырдық. Бұлар Жамбыл қала сындағы 
суперфосфат зауытында жұ мыс істейтін, 
тәжірибе алмасу үшін екі жылға келген 
қазақ жастары екен. Арада жарты жыл өтпей 
Балтық жа ғалауының ауа райы жақпай, бір
сы пырасы елге қайтып, бес жігіт, үш қыз 
ғана қалыпты. Таныстығымыз жалғаса берді. 
Кейіннен оларға сол маңдағы бөлімдердегі 
қазақ жауынгерлері де барып жүрді. Есімде 
қалғаны топ же текшісі Шымкенттің химия
техно ло гия институтын бітірген инже

нерхимик Аманжол деген азамат еді. Фа
милиясын ұмыттым. Біздің таныс тығымыз 
достыққа айнала бастады. 

Жақсылық оларға жиі баруды шығарды. 
Бірде мынадай жағдай болды. Жігіттердің 
азаматтық киімдерін киіп алып, олармен 
бірге қаланы ер кін аралауды, көңіл көтеретін 
кафе, т.б жерлерге баруды шығарған. Осы
лай сайрандап жүргенде, пат рульдік кезек
шіліктегі, өз бө лімшесінің офицер кезек
шілері ұстап алып, әскери тәртіп бұзғаны 
үшін бес тәулік гауптвахтаға отырып шы
ғуына тура келген еді. 

Кеңестер одағы кезінде Балтық жағала
уындағы республика халқының тұрмыстық
әлеуметтік жағдайы басқа елдерге қарағанда, 
көш ілгері болатын. Карточкалық жүйеге 
көшкенде, ол елдің дүкендері азықтүлікке, 
киімкешекке толып тұрды. Сол жылдары 
бұл республикаларға Орталық Ресейден 
халық ағылып келе бастады. Бірақ жаппай 
орыстандыру саясатын ол елдер қабылдаған 
жоқ. Мемлекеттік және іс жүргізу өз ана 
тілдерінде, еш бір заңды мойындамай қол
даныста болды. 

Мамыр айы болатын. Орман ішін дегі 
көкорай шалғында елге қай тудың жақындап 
келе жатқанын ойлап, сырласып отырғанда 
Жақсылық ағынан жарылып, сырын ақтара 
бастады. 

– Мен Тынышкүлді сүйемін, өзің білесің 
біздің танысып, достасып жүр генімізге 
бір жылдан асты. Дос тығымыз махаббатқа 
жалғасты. Менің де, оның да әкесі соғыста 
қаза болған. Шешем 13 жасымда дүние 
салды. Мектепинтернатта жатып оқыдым. 
Зауытта токарьлік мамандықты игер дім. 
Тынышкүлдің шешесі ағасының қолында 
Жаңатас жақта тұратын кө рінеді. Елде бізді 
күтіп отырған ағайындар да жоқтың қасы. 
Ойлана келе екеуміз де осы жақта қалып, 
өзөзімізге келгенше жұмыс істеуді шеш тік. 
Тынышкүл комбинатта комсомол жастар 
бригадасында үлкен беделге ие екен. Оның 
үстіне комсомол бел сендісі. Ойын комбинат 
басшыларына айтқанында, олар да қуанып, 
тез детіп үйленуге, үй кезегіне тұруға ақыл 
беріпті. Ал мен ертең осы жағд айымды ай
тып, әскери бөлім ко мандиріне рапорт жаза
мын, – деді ол. 

Сол жылдың қыркүйек айының үшінші 
жұлдызында бізді әскерден қайтаруға бұйрық 
шықты. Өзімізді еркін сезіне бастадық. 
Жақсылық біз ден бұрын сол айдың соңында 
әскер қатарынан босанып, Ионновадағы 
хи мия комбинатына жұмысқа орна ласты. 
Үйлену қамына кірісті. Біз елге кетіп қалмай 
тұрғанда, қазақ жі гіттерінің қатысуымен 
үйлену тойын жасамақшы болды. Ол кездері 
ком сомолдық той өткізу, интер нацио
налдық тәрбие беру кеңестік идео логиялық 
саясаттың басты мақсаты болатын. Комбинат 
бас шылығының қолдауымен жұмыс шылар 
асханасында Жақсылық пен Тынышкүлдің 
комсомолдық үйлену тойы дүркіреп өтті. 
Біз бір топ қазақ жауынгерлері қатысып, 
қазақша өлең айтып, гитарамен ән шырқап 
тойдың мерейін арттырған едік, – деп Рүстем 
қызықты жастық шағын еске алды. 

Рысбай КӘРІМОВ,
Қазақстан Журналистер 

одағының мүшесі 

Қазақстанда бала тәрбиелеп отыр
ған жалғызбасты ерлер мен әйелдер 
туралы Ұлттық статистика бюросының 
мәліметін Tengrinews.kz келтірді.  

Мәлімет бойынша, 2022 жылғы ха
лық санағының қорытындысы бойынша 
Қазақстанда 18 жасқа дейінгі балалары 
бар 476 мың жалғызбасты әкелер неме
се аналар отбасы бар. Оның ішінде 423 

959ы балалы аналар отбасы, 52 мыңы 
балалары бар әкелер отбасы. Мұн
да әкелер мен аналардың жесір, ажы
расқан,  бұрынсоңды үйленбеген деген
дей барлық санаты ескерілген. 

Әділет министрлігінің Тіркеу қызметі 
және заң қызметін ұйымдастыру депар
таменті мәліметінше, өткен жылы 
129 707 жұп некеге тұрса, 51 220 жұп 

ажырасқан.
Жалпы «Неке (ерлізайыпты) және 

отбасы туралы» кодекстің 17бабына 
сәй кес неке кәмелетке толмаған бала
лары жоқ ерлізайыптының және мү
ліктік даулардың өзара келісімі бойын
ша ғана АХАТ органдарында тікелей 
бұзылуы мүмкін.

«Жүргізілген мониторингке сәйкес, 

тіркеуші органдардың ақпараты бойын
ша, азаматтар өзара келісім бойынша 
некені бұзу туралы өтініш берген кезде, 
өтініш берушілер некені бұзудың негізгі 
себебін «мінездерінің бірбіріне сай 
келмеуі» деп көрсетеді»,  деп хабарла
ды ведомство.

«СБ» ақпарат

Дерек пен дәйек

итвадағы
үйлену тойы

Тұмау – жыл сайын көптеген 
елдерде эпидемиялық сипатта та
ра латын жаһандық инфекция. 
Тұ  мау және ЖРВИ – әлемнің 
бас қа елдеріндегідей, біздің мемле
кетімізде де денсаулық сақтау са
ла сының өзекті мәселесінің бірі. 
Облыстық санитариялықэпи
де мио логиялық бақылау депар
тамен тінің мәліметіне сүйенсек, 
облыс бойынша 20232024 жылғы 
жаңа эпидмаусымда жіті респи
раторлы вирусты инфекцияның 
22 170 жағдайы тіркелді. Ауруға 
шалдыққандардың  67 пайызы 14 
жасқа дейінгі балалар, оның ішінде 
10 пайызы 1 жасқа дейінгі балалар 
арасында тіркелген. Ауруханаға 
жатқызу көрсеткіші 5 пайызды 
құрайды. 

– 20232024 жылғы эпидмау
сымда жалпы облыс бойынша 
ЖРВИмен сырқаттанушылықтың 
ауыр ағымындағы 560 науқастың 
сынамасы ПЦР әдісімен тексерілді. 
Нәтижесінде зертханалық жолмен 
тұмаудың 21 жағдайы нақтыланды. 
Басым бөлігі, яғни 71,4 пайызы об
лыс орталығында тіркелді. Анық
талған 21 тұмау вирусының 5 
пайызы В штамына сәйкес келсе, 
қалған 95 пайызы А түрінің үле
сінде. Тұмау емес вирусты анықтау 
мақсатында 560 сынама зерттеу
мен қамтылып, нәтижесінде 139 
тұмау емес вирус анықталды, оның 
ішінде  парагрипп 12, РС 54, рино
вирус 29, аденовирус 44, – дейді 
басқарма басшысының орынбаса
ры Әлия Әбдіқайымова. 

Ал жыл басынан бері өңір де 
лабораториялық зерттеу нәти же
сінде нақтыланған қызылша ау
руының 1133  жағдайы тіркелген.  
996сы 14 жасқа дейінгі балалар 
арасында анықталса, оның ішінде 
252сі 1 жасқа толмаған сәбилер 
арасында орын алған. Ересек тұр
ғындар арасынан 137 науқас тір
келген.  

– Қызылша індетіне шалдыққан
дардың басым бөлігі ауруға қарсы 
екпе алмаған, олардың саны жал
пы сырқаттанушылықтың 68%ын 
құрады, оның ішінде медициналық 
қарсы көрсетілімдерге байланыс
ты егілмегендер үлесі 14,5%, егі
летін жасқа жетпегендер үлесі 

33,4%, вакцинадан бас тартқандар 
үлесі 51%, сондайақ,  негізсіз се
бептермен екпе алмай жүргендер 
көрсеткіші 1,1%ды құрады. Бұ
дан бөлек, 124 науқастың қы
зыл шаға қарсы иммундық мәр те
бесі белгісіз екендігі анықталды. 
Ауырғандардың ішінде екпе алған 
науқастар да бар, алайда олар 
қызылшаға қарсы екпенің толық 
курсын алмаған, тек 1 дозасын ал
ған, яғни  ағзада толық иммунитет 
қалыптаспағандар арасынан ауру
ды жұқтырып алу дерегі орын алып 
отыр, – дейді Әлия Мүтәліпқызы. 

Маманның айтуынша, ЖРВИ, 
қызылша аурулары бойынша 
жағ дай біздің өңірде республи
каның өзге аймақ тарына қарағанда 
тұрақты. Бірақ күнделікті тіркеліп 
отырғандықтан алаңдауға негіз 
бар. 

Осы орайда мамандар аты 
аталған жұқпалы аурулардың ал
дын алудың, одан сақтанудың бір
денбір жолы – екпе екенін айтады. 

– Вирусқа қарсы иммундау 
нау қаны жыл сайын күзде бастала
ды.  Екпе аурудың ауыр түрлерін, 
ауруханаға түсу жағдайларын, 
өлімжітімді төмендетеді, тұмауды 
жұқтырып алу қаупін сейілтеді, 
жалпы эпидемиологиялық ахуал
ды тұрақты ұстап тұруға өз сеп ті
гін тигізеді. Тұмаудың алдын алу 
үшін 84430 доза вакцина сатып 
алынды. Ал қызылша бойынша 
эпи демиологиялық ахуал дың тек 
біздің елде емес, бүкіл  әлемде күр
деленуінің себебін Дүниежүзілік 
денсаулық сақтау ұйымы халық 
арасында ауруға қарсы вакциналау 
барысының әлсіреп, екпеден бас 
тартушылар санының артуымен 
бай ланыстырады. Себебі ұжымдық 
иммунитет бәсеңдеген сайын, ауру 
жұқтырып алу қаупі күшейе түседі. 
Аурудан сақтанудың басты жолы 
ретінде  бүгінгі күні тиісті контин
генттер арасында (610 ай 29 күн
дік, 24 жас және медициналық 
қызметкерлер) қосымша жаппай 
им мундау 6 қарашадан бастап жүр
гізілуде. Бүгінгі күні осы аталған 
контингенттер бойынша 5004 адам 
қызылшаға қарсы екпе алды. Им
мундау шарасы әлі де жалғасып жа
тыр, – дейді Әлия Әбдіқайымова. 

ДЕНСАУЛЫҚ

Күз, қыс, көктем 
мезгілі – түрлі 
жұқпалы аурудың 
белең алатын 
уақыты. Қазіргі 
кезде көріп отырға
нымыздай, тұмау, 
жедел респиратор
лы вирусты инфек
ция мен қызылша 
қозып тұр. 

Айнұр БАТТАЛОВА,
«Сыр бойы»Sb

ЕКПЕ 
қауіпті еңсере ала ма?

«МІНЕЗІМІЗ САЙ КЕЛМЕЙДІ»

БҰҰ-ның арнайы 
ресми жиыны
Отбасындағы жанжал, қызке лін  шектердің 

зәбір көру мәселесі қо ғамда өткір тұр. Мұндай 
жағдай біздің елде ғана емес, жалпы әлемде 
проблемаға айналған. 

Дүние жүзінде шамамен 736 мил лион қыз
келіншек, яғни әрбір үшін ші әйел өмірінде кемі 
бір рет фи зикалық немесе жыныстық зорлық
зомбылыққа ұшыраған. 25 қараша – әйелдерге 
қарсы зорлықзомбылықты жою халықаралық 
күніне орай Бі рік кен Ұлттар Ұйымы арнайы рес
ми жиын өткізді. 24 жылдық тарихы бар атаулы 
күн биыл «Бірыңғай – 2030» науқаны аясында 
әйелдерге қарсы зорлықзомбылықты тоқтатуға 
бағытталған 16 күндік шаралармен басталды. 

Біріккен Ұлттар Ұйымының саралауы бой
ынша сағат сайын кемінде 5 қызкеліншек өз 
отбасы мүшесінің қолынан қаза табады. Ресми 

басқосу барысында Бас хатшының орынба сары 
Амина Мұхаммед ушығып тұр ған мәселеге 
уақыт оздырмай мән беріп, әйелдер ұйымдарына 
көбі рек ин вестиция салу, заңнаманы жетіл діру, 
кінәлілерді жауапқа тарту, зар  дап шеккендерге 
көмек көрсету ба ғы тында құқық қорғау органда
ры қыз  меткерлерін оқыту қажет екенін ай рықша 
атап өтті.

Қарашада жүзім 
жапырақ жайды
Испанияда қараша айында күн қатты жылып, 

жүзім қайта жапырақ жайды. Биыл бұл елде ап
тап ыстық белең алып, жүз жыл болмаған қуаң
шылық орын алды. Осының салдарынан жи
ырмадан астам елді мекенде суды пайдалануға 
шектеу енгізілді. 

Жүзім шаруашылығымен айналы сатындар 
бұрын бұл айда жүзімнің сарғайған жапырағын 
кесетін еді. Ен ді не болары белгісіз.  Испаниядағы 
ірі шарап өндіруші компаниялар ты ғырыққа 
тіреліп, өндіріс көлемін азайтты. Өйткені кейінгі 
үш жылда Испания бойынша 5 миллион гектар
дан астам жердегі егін қуаңшылықтан толық жо
йылып кеткен. Ал тоғандардағы су деңгейі тым 
төмен.  

Жергілікті мэрия ысырапшыл дық қа жол 
бермеу үшін тұрмыстық және коммерциялық 
мақсатта тіршілік нәрін тұтынуды қатаң 
бақылауда. Бүгінде бір тұрғын 317 литр су 
тұтынады. Жаңа ережеге сәйкес бұл көрсеткіш 
210  литрге дейін төмендейді.

Tesla-ның жаңа өнімі
Германияда бағасы шамамен 25 мың 

еуро тұратын Teslaның жаңа өнімі Model 
2 электрмобилі пайда болуы мүмкін. Tesla 
бастапқы деңгейдегі батареямен жүретін үлгіні 
Берлинге жақын Грюнхайде қаласындағы зауыт
та шығаруды жоспарлап отыр. 

Қазір мұнда Еуропадағы ең көп сатылатын 
электромобиль Model V моделі шығарылып жа
тыр, бірақ ком пания Model 2 деп аталатын жаңа 
кө лік одан да танымал болады деп уәде беріп 
отыр. Көлік туралы техникалық ақпарат аз. 
Шығындарды айтарлықтай төмендететін бірегей 
өндірістік технологияларды пайдалана оты
рып, жаңа платформада жасалып жатқаны ғана 
белгілі. 

Carscoopsтағы мәліметке сүйен сек, болашақ 
электрмобильдің сатылым бағасы 25 мың еуро
дан бастала тыны хабарланған. Жаңа көліктің 
сырт қы түрі де ерекше. 

Мұздықтардың 
жартысынан көбі 
жойылған
Перуде жарты ғасыр ішінде мұз дықтардың 

жартысынан көбі жойылды. Жарияланған есеп 
бойынша, ке йінгі алпыс жылда  Перу тропи ка
лық мұздықтарының 56%ын жоғалтқан, оған 
климаттың өзгеруі себеп болды. 

Есепте 2020 жылға дейін спут никтен тү
сірілген суреттер пайда ла нылған. 1962 жылы 
мұз бен қар 2 399 шаршы шақырым жерді алып 
жатқан болса, кейінгі суреттерде ауқымы 1050 
шаршы шақырымға кішірейген. Ауа темпе ра
ту расының жоғарылауы мұздықтардың еруіне 
және жаңа шағын тау мүйістерінің пайда болуы
на әкеп соқты.

Жаңа мүйістер болашақта су резервуарына 
айналуы мүмкін, бірақ биікте орналасқандықтан, 
қауіп төндіреді. Себебі олар толып, тасуы ық
тимал. Есеп бойынша, Перудің 20 миллионға 
жуық тұрғыны мұздықтардан ағатын судың тіке
лей немесе жанама түр де пайдасын көріп жатыр. 
«Бұл – су қорының жартысынан көбін жоғалт
қанымызды білдіреді» деді Қоршаған орта 
министрі Альбина Руис. 

Ақпарат көздерінен 

